
Pidjutaa: Hamna hulipkaidjutikhaq alianaqtuq ikayuutikhat nutaqqat inulramiillu 
kangiqhidjutikhanik allanganianik pilaarutait, ihariagiyait piyumayainiklu.
 
Ilihaidjutikhat:  
 •  Pingahuuyut aitnik nakatauyakhat (angiyut qallut, urviuyaq, allatqinguyut  
   makpiraat)
 •  atauhirmit pingahuunut muqpanuangit miqhuqhimayut uvaluuniit  
  qumauyalgit m,iqhuqhimayut 
 •  titiraryuaut 
 
Ulapqitinagit:  Titirarlugit nakatakhat imatut pilaarutait (R), ihariagiyait (N), unalu piyumayait (W).

Aulaqtitinatik hanaiyailugu ulapqidjutikhaq: Iliugialugit naunaitkutiqaqtun nakatakhat natirmun 
ihuaqtumik (nallautiqhimalugit ilihaqtun ayuittiarutitigun) ungahiktilaanganik ilihaqtunit. 

Aulaqtiriami ulapqidjutikhaq, ilihaqtun kinguligiiktukhat haahimalugu nakatakhangit. Tunilugit 
qaffinut ilihaqtunun miqhuhimayunik muqpanuanik apirilugitlu igitqulugit nakatakhanun, 
atauhiillaqtarlugit. Miqhuqhimayut muqpannuat/ kumauyalgit muqpanguat nallianut pikpakta/
nakatarmut, apirilugu ilihaqtuq uqarluni pilaarutimik, ihariagiyamik, uvaluuniit piyumayamik 
nallianut nakatarmut miqhuqhimayut muqpannuat/ kumauyalgit muqpanguat nutarvianut. 
Titiraqlugit kiudjutigiyaingit titirarvikyuanun taima tamangnik tautugianganik.

Aulahimaaqlutik atuqtakharnik ilihaqtun kinguligiikhimayunik. Ulapqidjutikhaq iniqpaktuq taima 
tamangnik ilihaqtun atugiigumik malrungnik uuktuqpakhimayunik, unaluuniit inigiigumitku 
ikaaknikhangit kiklivikhanga inigumi.

Akimadjutikhangit:  Ihuaqtut – 3 akimadjutikhangi , ihariagiyait – 2 akimadjutikhangi, piyumayait – 
1 akimadjutikhaq

Pidjutaa: Hamna alinaqtuq hilupkaidjutikhaq ikayuutauhunguyuq inulramirnut 
kangiqhipkaidjutikhanik munariyakhainik pilaarutainut.

Aulaqtitinatik hanaiyailugu ulapqidjutikhaq: Iligiiktitlugit iliohaqtut malrungnik katimayunik. 
Apirilugit Katimayut A-mi uqallaqulugit atauhirmik pilaarutimik Apirilugit B-mi katimayut 
uqallaqulugit munariyakhanik atauhirmik pilaarutimik. Apirilugit Katimayut B-mi uqallaqulugit 
atauhirmik pilaarutimik Apirilugit A-mi katimayut uqallaqulugit munariyakhanik atauhirmik 
pilaarutimik. Pilaarutit atuqtauffaalayut kihimi munariyakhangit aadjikiilimaitunaqhiyut. 
Ukuat Katimayut A-mi uqallakata pilaarutimik ukuallu Katimayut B-mi ihumalimaiqqata 
pilaarutimik, Katimayut A-mi uqallaktukhat munariyakhamik taiyauhimaitumik akimayaamingni 
akimadjutikhamik.

Akimadjutikhangit:  Atauhirmut munariyakhanut taiyauniq tuniyauhunguyuq atauhirmik 
akimadjutikhaq.

HULIDJUTIKHAQ 1

PILAARUTAIT,  
IHARIAGIYAIT,  

UNALU  

PIYUMAYAIT

HULIDJUTIKHAQ 2

AKINIARUTIKHANGIT 
PILAARUTIMIK UNALU 

HAVAARIYAKHAIT



Pidjutaa: Aturlugit piksasuuliuqhimayut naunaiqtauhimayut (links nalvaaqtauyut 2018 YSYV 
Resources) ilaupkaidjutikhangit nutaqqat inulramiitlu kangiqhidjutikhainik pilaarutainut iliharnikkut.

 •  Qun’ngiarlugu piksasuuliuqhimayuq.

 •  Apiqhurlugit ikayuutikhainik apiqqutikhanik:
 •  Hunanik takuniaqqitaa umani piksasuuliuqhimayumi?
 •  Huurli iliharniq anginiqaqqaa?
 •  Hunauvat nutaqqat iliharuirutigivaktait?

 •  Naittumik uqarlugit huuq piksasuuliuqhimayut pitquyait nutaqqat pilaarutikhainik 
  iliharniqqut anginiqariakhanik.

Pidjutaa: Hamna hulipkaidjutikhaq tunihivaktuq nutaqqanut inulramirnullu uqarvikhanik hunanik 
nakuuyakhamingnik upalungaiyautikhaniklu ihumaliurutainik huliyumayakhainik hivunirmingni. 

Ilihaidjutikhat:

 •  Tapkuat nungulaaq Skittles allatqiinguyutluuniit ivitaalgit nungulaat, piqaqtukhat  
  pingahunik hitamaniklu tamainun ilihaqtunut 

Aulaqtitinatik hanaiyailugu ulapqidjutikhaq: Tuniuqharlugit nungulaat ilihaqtut tiguhitqulugit 
pingahunik hitamanikluuniit. Ilitugipkaklugit ilihaqtun iitaiqulugit nungulaat hadjanuaq.

Hivunikhanga una ulapqidjutikhaq atuquyaanganik ilihaqtun tamaita iliqatigiiktukharnik 
hunavalungnik ilikkut katimayiinun. Tuniniaqtuq ilingnun, ilihaiyiinun, pilaarutimik ilitugiyaangat 
ilikkut ilihaqatigiyangnik namaktumik.

Taima inigiigumik tamangnik piyut nungulaanganik pikugiikhimaliqtunik, tunilugit hunavalungnik 
iliqatigiiktukharnik tamangnik ivitaangit pukukhimyainik.

Imaatun ituq:

   Aupayaaqtuq – Hunauyuq nakuugiyan hulilukaarutiinaqtan?

   Aupayangayuq – Qanuqtut ilittaatqiyauvit ilihaqtarnik?

   Quryiqtaq – Huliyumavit angigliguvit?

   Hungayaaqtuq –  Hunauyuq nakuugiyan hulilukaarutiinaqtan?

   Tunnguyuqtuq/Marlungayuq –  Atigiaqaqtan pianakhat ihumagiyangnik.  
 Ilaqatigiyagiaqaqtan hunavalungnik nakuugiyangnik.

Avatingnuqaqtaqlutin tamangnun katimayunik Apirilugit inungnik iliqatigiiktukharnik, talvuuna 
ivitaalgit nungulaat piqaqtunik. Taima ilihaqtun iliqatigiigumik, taima namagigumitku, 
nirigiaqaqtangit nungulaat.

Uqautigilugit katimayunut: Uqagiaqaqtun tamangnik kiuyauyunik taima uqaqtaugumik unalu 
pigiaqaqtitilugit ilihaqtun uqagianganiklu, taima una aulaniaqtuq inmikkut.

HULIDJUTIKHAQ 4

ILIHIMALUTIN  
ILINGNIK

HULIDJUTIKHAQ 3

PIKSASUULIUQHIMAYUQ
ATUQTAKHAT

